REZIME RADA

Trend rastućeg razvoja sistema sa obnovljivim izvorima energije uslovio je da se poluprovodnička tehnologija u industrijskoj implemetaciji velikih snaga se sve više koristi za integraciju u elektroenergetski sistem. Pri tome pozitivne efekte poluprovodničkih sklopova za olakšavanje industrijske kontrole i upravljanja, te generisanja električnih parametara kreiralo je negativne efekte zagađenja okoline elektromagnetnom interferenciom. Aktuelni standardi za električnu energiju tretiraju niske frekvencije u smislu elektromagnetske kompatibilnosti, dok se u frekventnom području većem od 1MHz uglavnom bave standardi telekomunikacijske industrije.

Obzirom na upotrebu poluprovodničke elektronike manjih izlaznih snaga problem elektromagnetske kompatibilnosti se mogao zanemarivati ili eliminirati jednostavnim tradicionalnim metodama zaštite. Međutim, izlazne snage reda nekoliko 10 MW integrirane poluprovodnicima na frekventnom području od 1MHz do 10 GHz već su sposobne generirati emitovane snage koje mogu ugroziti postojeće komunikacijske sisteme koji funkcioniraju na emitovanim snagama od 10mW – 100kW.

Cilj israživanja u ovom radu je pokazati da se negativni efekti elektromagnetske interferencije poluprovodničkih uređaja velikih snaga, mogu javiti u emisionom spektru u iznosima koji ugrožavaju komunikacijske i upravljačke sklopove, često prisutne u elektroenergetskim postrojenjima, kao i frekventni spektar šire javne upotrebe. 

